
		Նախագծով ամրագրված մի շարք դրույթների կարգավորման շրջանակը խնդրահարույց է, մասնավորապես՝
		ա. նախագծի հավելվածով սահմանված մի շարք պահանջներ դուրս են նախագծով հաստատվող կարգի կարգավորման առարկայի շրջանակներից՝ հաշվի առնելով, որ դրանք այլ իրավական ակտի կարգավորման առարկայի շրջանակներում  են (օրինակ՝ հավելվածի 1-ին, 2-րդ, 3-րդ, 5-7-րդ կետեր), 
		բ. նախագծի հավելվածով սահմանված մի շարք ընթացակարգեր անհասկանալի են՝ նկատի ունենալով, որ դրանք նախագծերի մշակման գործող ընթացակարգեր են (օրինակ՝ հավելվածի 8-րդ, 9-րդ, 12-րդ, 16-րդ կետեր),
		գ. համաձայն «Քաղաքաշինության մասին» օրենքի 10-րդ հոդվածի 1-ին մասի 6-րդ կետի՝  Կառավարությունը քաղաքաշինության բնագավառում  հաստատում է քաղաքաշինական նորմատիվատեխնիկական փաստաթղթերի մշակման և հաստատման կարգը, մինչդեռ նախագծի հավելվածի 2-րդ կետից պարզ է դառնում, որ նախագծի կարգավորումները վերաբերում են շինարարական նորմերին, որոնցով չի ապահովվում լիազորող նորմի կենսագործումը
	Ընդունվել է մասնակի

	1. Նախագծի 2-րդ կետում ՀՀ  կառավարության 1999 թվականի մայիսի 26-ի N 351 որոշման վերնագիրը լրամշակման կարիք ունի:
2. Նախագիծն անհրաժեշտ է  համաձայնեցնել՝ Արդարադատության, Ֆինանսների նախարարությունների ու Առողջապահական և աշխատանքի տեսչական մարմնի հետ:
Միաժամանակ, հարկ է նկատի ունենալ, որ Վարչապետի 2023 թվականի օգոստոսի 3-ի N 804-Ա որոշմամբ հաստատված ցանկի 2-րդ կետի համաձայն՝ Նախագծի՝ Վարչապետի աշխատակազմ ներկայացման համար ժամկետ է սահմանված 2024 թվականի սեպտեմբերի 1-ին տասնօրյակը, ուստի՝ լրացուցիչ պարզաբանման կարիք ունի սահմանված ժամկետից ուշ Նախագծի ներկայացման հանգամանքը:

	Ընդունվել է

Կատարվել է համապատասխան փոփոխություն, Նախագիծը կհամաձայնեցվի նշված գերատեսչությունների հետ:

Նախագիծն ի սկզբանե դիտարկվել է գործող՝ ՀՀ կառավարության 1999 թվականի մայիսի 26-ի N351 որոշմամբ հաստատված կարգավորումների շրջանակներում, որոնք ըստ էության արդեն իսկ սահմանված էին <Քաղաքաշինության մասին> ՀՀ օրենքի վերանայված դրույթներով, ուստի սկզբից՝ շրջանառվել էր «Հայաստանի Հանրապետության կառավարության 1999 թվականի մայիսի 26-ի N 351 որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագիծը:



